	Antonio J. Rodriguez Esquerdo PSE-EE/PSOE

	

	Alkate-Lehendakariari dagokio Udal Gobernua eta Udal Administrazioa zuzentzea, baita indarrean dauden legeek ematen dizkioten funtzioak betetzea ere, eta horien artean, Udal Gobernua osatzen duten arloak eta udal administrazioa osatzen duten sailak, zerbitzuak eta bestelako erakundeak antolatzea. Era berean, Alkate-Lehendakariaren eskudantzia da Udala ordezkatzea, eskuordetu ere egin dezakeelarik. Alkateak postua hutsik uztekotan, edota kanpoan edo gaixorik egotekotan, Alkateordeek ordeztuko dute, izendapenen hurrenkeran eta emandako eskuduntzekin.

	Organo honen aginpide berezkoa eta delegaezina da Alkateari etengabe laguntzea, haren aginpideak erabil ditzan. Era berean, Alkateak eta Udal Osoko Bilkurak eskuordetzen dituzten eskumenak erabiliko ditu. Alkateak, bertako buru delarik, eta hark izendatutako zinegotziek osatzen dute, Korporazioko Idazkari Nagusiak lagunduko dituelarik bileretan.

	Eskuordetutako eskumenak:

	Maiatzaren 24ko 03617/2004 Alkatetzaren Dekretu bidez, EE- Euskadiko Alderdi Sozialistaren (PSOE) eta Alderdi Popularraren artean izenpetutako akordio politikoan oinarrituz, 2003/2007 AGINTALDIan geratzen denerako, Barakaldoko Udaleko Tokiko Gobernu Batzarra eratu da. Maiatzaren 24ko 03616/2004 Alkatetzaren Dekretu bidez, EE- Euskadiko Alderdi Sozialistaren (PSOE) eta Alderdi Popularraren artean izenpetutako akordio politikoan oinarrituz, Amaya Fernández Angulo andrea, Alderdi Popularreko Zinegotzia, izendatu da Hirigintza Erregimena, Ingurugiroa, Osasuna eta Kontsumoa Arloko Zinegotzi-Delegatu, bertako titularra den RAFAEL CARRIEGAS ROBLEDO JAUNAK gaixotasun bajan jarraitzen duen bitartean. Dekretu biek 2004ko ekainaren 1ean izango dute eragina. 1.- Era guztietako udal lizentziak ematea, obra txikiei dagozkienak izan ezik, salbu eta sektoreko legeek beren beregi Udal Osoko Bilkurari nahiz Tokiko Gobernu Batzarrari esleitu badizkiote. 2.- Baldintza Pleguak onartzea eta haiei dagozkien administrazio espedienteak fase guztietan tramitatzea, kontratuen esleipena eta era guztietako emakidak barne, dagozkien zenbatekoak 150.253, 03 € (25.000.000 pezeta) gainditzen dituenean eta Aurrekontuaren baliabide arrunten 100eko 10 gainditzen ez duenean, eta inola ere ez 6.010.121,04 €ak (1.000.000.000 pezetak), barne urte anitzeko izaeradunak, iraupena lau urtetik gorakoa ez dutenean, beti ere, urteko guztien zenbateko metatuak ez badu adierazitako portzentajea -lehenengo ekitaldiko baliabide arruntei dagokiena- gainditzen ezta seinalatutako kopurua ere. 3.- Zerga zorrak ordaintzeko geroratzeak eta zatikapenak ematea. 4.- Diruzaintzako eragiketak hitzartzea, unean uneko eragiketetatik metatutako zenbatekoak ez duenean aurreko ekitaldian kitatutako diru-sarreren %15 gainditzen. 5.- Beraren agintaritzarekiko obedientzia hutsegiteak edota Udal Ordenantza urratzeari dagozkionak zehatzea, ahalmen hori beste organo batzuek esleitua dutenean izan ezik. 6.- Obra arruntetako eta zerbitzuetako proiektuak onartzea haiek kontratatzeko nahiz emateko eskuduntza bere esku duenean, eta Aurrekontuetan aurreikusia baldin badago. 7.- Ondasunak eta eskubideak eskuratzea, haien balioa 60.101.21 €koa (10.000.000 pezetakoa) baino gehiagokoa denenean eta aurrekontuaren baliabide arrunten %10 gainditzen ez duenean, ezta 3.005.060,52 € (500.000.000 pezeta) ere, bai eta ondarea ere, aipatu mugen barruan egonik, honako suposamenduotan baldin badago: a) Ondasun higiezinak, beti ere, Aurrekontuan aurreikusia badago. b) Ondasun higigarriak, kasu guztietan, balio historiko nahiz artistikokotzat joak izan direnean izan ezik, eta beraien desjabetzea ez denean Aurrekontuan aurreikusi. 8.- a) 60.101,21€ (10.000.000 pezeta) baino balio handiagoko ondasunak ematea, errentan jartzea edota erabiltzeko lagatzea, beti ere, balioak ez badu aurrekontuaren baliabide arrunten %20 gainditzen. b)Indarrean diren xedapenei jarraituz, udal ondasunak –hala publikoak nola pribatiboak- utzaraztea agintzea, haien jabetza berreskuratzeko, pertsona fisikoek nahiz juridikoek behar ez bezala okupatu dutela benetakotzen denean, edota, administrazio bidean, bota nahiz kaleratzeko. 9.- a) Pertsonala hautatzeko frogen oinarriak onartzea, deialdiak egitea eta , dagozkien prozesuak gainditutakoan, korporazioaren karrerako funtzionarioak izendatzea, epaimahaiak proposatu ondoren. b) Lanpostuak hornitzeko lehiaketak araupetuko dituzten oinarriak onartzea, deialdiak egitea eta lehiaketak ebaztea, dagozkien organoek proposatzea erabaki duten funtzionarioak esleituz. c) Korporazioaren behin betiko lan-hitzarmeneko langileak hautatu eta kontratatzeko oinarriak onartzea, dagozkien zerrendetan aurreikusitako izaera horretako lanpostu desberdinetara esleituz, eta hori guztiori lan arloko legeriarekin bat etorriz. d) Hutsegite larri nahiz oso larriengatik, edozein motatako langileri irekitako diziplina-espedienteak ebaztea, eskuduntza hori Legeak ez duenean Korporazioaren Osoko Bilkuraren esku utzi. e) Enplegu Publikoaren eskaintza onartzea, Udal Osoko Bilkurak onartutako Aurrekontuarekin eta Plantilarekin bat etorriz. 10.- Planeamenduko tresnak, beren beregi Osoko Bilkurari esleitu ez zaizkion orotariko planeamendua garatzeko tresnak bai eta hirigintzako kudeaketa eta urbanizazio proiektuen tresnak onartzea. Eta bereziki, honako hauek: - Plan Partzialak, Plan Bereziak eta Xehetasunezko Estudioak behin behingoz onartzea. - Urbanizazio proiektuen behin-behineko eta behin betiko onarpenak. - Konpentsazio batzordeen estatutu eta oinarriak behin behingoz eta behin betiko onartzea. - Konpentsazio, partzelazio eta desjabetzea proiektuak behin behingoz eta behin betiko onartzea. 11.- Kultur talde, jai batzorde eta erakunde laguntzaileei subentzioak eta laguntzak ematea, bai eta emaitzazko kopuruen buruz, ondorengo kontrol eta kitapen faseak ere. 12.- Zerbitzu Publikoen jardunaren ondorioz, Udalaren erantzukizunari buruzko espedienteak ebaztea

	Eginkizunak:

	Alkateari iraunkorki laguntza ematea, haren betebeharretan. Ikus, Araudi Organikoaren 110. artikulua. Ikus, ekainaren 13ko 4757/2003 eta ekainaren 14ko 4758/2003 Dekretuak (2003ko uztailaren 29ko Udal Osoko Bilkurak egindako 13/2003 Bilkura Antolatzailean kontu ematea). Ikus, urtarrilaren 2ko 3/2004 Dekretua, non lehengo Gobernu Udal Batzordeari izena aldatu eta Tokiko Gobernu Batzarra izena eman zaion (abenduaren 16ko 57/2003 Legeak emandako idazketaren araberako Toki Jaurbidearen Oinarriak Arautzen dituen 7/1985 Legean ezarritakoarekin bat eginez), horrela, Barakaldoko Udaleko Tokiko Gobernu Batzarra eratu eta bertako kideak ere izendatu direlarik.

	Bilera-egutegia:

	Batzarrak ostiralero, laneguna denean eta abuztuan izan ezik, 9:30ean egingo ditu bilkura arruntak. Jaieguna suertatuko balitz, hurrengo asteko lehenengo lanegunean, ordu berean.

	Alkatearen organo aholkularia eta laguntzailea da, talde politiko desberdinen arteko, bai eta horiek eta Alkatearen arteko harremanetan zerikusia duten arloetan. Alkateak eta Udal Talde Politiko bakoitzeko Bozeramaleek osatzen dute.

	Administrazio honek parte hartzen duen udalaz kanpoko beste erakunde eta instituzio batzuetako Udal ordezkarien zerrenda.

. . APARCAVISA-BIKAKOBO APARCABISA 

Iñaki Galdós Ibañez de Opacua

